BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJE BOSNE

KANTONALNI SUD NOVI TRAVNIK

BROJ:  06 0 K 001721 09 K 
Novi Travnik: 16.12.2010.godine
U IME FEDERACIJE BOSNE I HERCEGOVINE

Kantonalni sud Novi Travnik, u vijeću sastavljenom od sudaca: Mehmedalija Huseinović kao predsjednik vijeća te Slavka Marić i Mirjane kao članova vijeća, uz sudjelovanje zapisničara Ivane Čorić, u krivičnom predmetu protiv optuženog Nurfeta Čurić zbog krivičnog djela zloupotreba položaja ili ovlaštenja iz čl. 383. stav 3. u vezi sa stavom 1.  KZ F BiH optuženog po optužnici Kantonalnog tužiteljstva Travnik broj Kt-1155/08 od 30.10.2009. godine, nakon održanog usmenog javnog glavnog pretresa u prisustvu optuženog, njegovog branitelja Bekira Ferizović advokata iz Travnika i zastupnika optužnice kantonalnog tužitelja Dragana Popović, nakon obavljenog vijećanja i glasanja dana 07.12.2010. godine , donio je, a dana 16.12.2010. godine javno objavio slijedeću: 
P R E S U D U

Optuženi: Nurfet Čurić, sin Muharema i majke Zumrete, rođ. Jusić,  rođ. 31.05.1964. godine u Travniku, nastanjen  u mjestu Bijelo Bučje b.b. Turbe, Općina Travnik, JMBG 105964193034, po zanimanju ugostitelj, završio srednju ugostiteljsku školu, vd direktor  d.d. Ugar Travnik, oženjen, otac 2 djece, služio vojsku 1985. godine, bez imovine, po narodnosti Bošnjak, državljanin BiH, neosuđivan.

K R I V   J E 
što je:

Kao odgovorna osoba u svojstvu vd. direktora d.d. Ugar Travnik kao društva državno vlasništvo zloupotrijebio svoj položaj prekoračenjem granica svojih ovlaštenja tako što je postupajući u namjeri pribavljanja imovinske koristi preduzeću Miautoagram d.o.o. Zagreb po prethodnom dogovoru sa Jurić Ivanom kao punomoćnikom poduzeća Miautoagram d.o.o. Zagreb i Antom Koroljevićem koji je obavljen početkom aprila 2008. godine u Travniku protivno odredbama čl. 28, 37. i 43. statuta d.d. Ugra Travnik i čl. 8 i 20 Zakona o početnoj bilanci stanja poduzeća i banaka (Sl. Novine F BiH br. 12/98) bez saglasnosti upravnog i nadzornog odbora ovog poduzeća i bez znanja i sudjelovanja Agencije za privatizaciju SBK Travnik dana 04.04.2008. godine u Makarskoj, Republika Hrvatska, uredu javnog bilježnika Ante Barbića vlastitim potpisom i pečatom poduzeća Ugar d.d. Travnik ovjerio izjavu naslovljenu na Općinski sud Makarska kojom poduzeće Ugar d.d. Travnik povlači ranije podnesen zahtjev za uknjižbu vlasništva na nekretnini odmaralištu u Tučepima, ul. Podgradac 41, u naravi zgrada i dvorište označena kao kč. 633 upisana u zk. ul. 2593 ko. Tučepi, pod brojem Z 626/97 od 22.04.1997. godine, Z 1340/97 od 14.07.1997. godine i Z 2791/04 od 15.11.2004. godine, iako je znao da poduzeće Ugar d.d. Travnik ima pravo na upis vlasništva temeljem pravomoćne presude Općinskog suda u Makarskoj broj: P-270/83 od 18.08.1983. godine a zatim sa Miautoagram d.o.o. Zagreb sklopio ugovor o ustupanju kojim ugovorom je navedena nekretnina ustupljena poduzeću Miautoagram d.o.o. Zagreb za iznos od 190.000,00 KM, odnosno 97,435 eura, a ugovor nikada nije evidentirao u poslovnim knjigama poduzeća Ugar d.d. Travnik niti je tražio naplatu po tom ugovoru i na taj način uklonio pravne zapreke i omogućio raspolaganje sa nekretninom drugim osobama, a zatim i upis vlasništa na ovoj nekretnini u zemljišnim knjigama Općinskog suda Makarska u korist Miautoagram d.o.o. Zagreb sa 1/1 dijela i na taj način poduzeću Miautoagram d.o.o. Zagreb pribavio imovinsku korist u visini knjigovodstvene vrijednosti ove nekretnine od 1.846,852,00 KM a za taj iznos oštetio d.d. Ugar Travnik 
čime je učinio kazneno djelo zloupotreba položaja ili ovlaštenje iz čl. 383. stav 3. u vezi sa stavom 1. KZ F BiH. 

Pa ga sud primjenom zakonskih odredbi kao i uz primjenu odredaba čl. 42, čl. 43, čl. 49 stav, l. 50 tačka b) i 51. stav 1. tačka b) KZ F BiH kao i uz primjenu odredbe čl. 300. ZKP F BiH za počinjeno krivično djelo 

O S U Đ U J E 

Na kaznu zatvora u trajanju od 1 (jedne) godine i šest (6) mjeseci.
Na osnovu čl. 202. stav 1. ZKP F BiH optuženi se obavezuje da snosi troškove krivičnog postupka u iznosu od 600,00  KM te da na ime paušala plati iznos od 100,00 KM.

Zapisničar                                                                        Predsjednik vijeća-sudac

Ivana Čorić                                                                        Mehmedalija Huseinović

